
2022 - yil 11 - aprel 78-13-188-Q/22 No'kis rayon hákimligi

 

Nókis mámleketlik toǵay xojalıǵına qaraslı toǵay fondında órt qáwipsizliginiń aldın
alıw hám olarǵa qarsı gúresiwdi kúsheyttiriw ilajları haqqında

 

Ózbekstan  Respublikası  «Toǵay  haqqında»ǵı  Nızamı,  Ózbekstan  Respublikası
“Tábiyattı qorǵaw haqqında”ǵı Nızamı, Ózbekstan Respublikası Ministrler Kabinetiniń
1999-jıl  11-noyabr  kúngi  506-sanlı  qararınıń  1-qosımshası  menen  tastıyıqlanǵan
“Respublika  toǵayların  qorǵaw  boyınsha  ayrım  normativ  hújjetlerdi  tastıyıqlaw
haqqında”ǵı nızamına hám Ózbekstan Respublikası «Jergilikli mámleketlik hákimiyatı
haqqında»ǵı Nızamnıń 6-,25-statyalarına tiykarlanıp,

SHESHIM ETEMEN:

1.  Nókis  mámleketlik  toǵay  xojalıǵınıń  toǵay  fondında  qurǵaqshılıq  dáwirin
esapqa alıp, usı jıldıń 1-mart kúninen baslap «Toǵay fondı jerlerinde órt qáwipsizligi
máwsimi» dep belgilensin hám Nókis  mámleketlik  toǵay xojalıǵınıń 2022-jıl  2-mart
kúngi 26-sanlı qatnas xatına kelisim berilsin.

2. Nókis mámleketlik toǵay xojalıǵı toǵay fondında órt qáwipsizliginiń aldın alıw
boyınsha  jumıslardı  qadaǵalap  barıwshı  komissiya  quramı  1-qosımshaǵa  muwapıq
tastıyıqlansın.

3. Nókis mámleketlik toǵay xojalıǵı (A.Yusupov)na:

Órt qáwipsizligi talaplarınıń buzılıwınıń aldın alıw, toǵaylardıń áhmiyeti haqqında
puqaralar arasında keńnen túsinik jumısların júrgiziw;

Toǵaylarǵa kirer orınlarǵa arnawlı eskertiwshi belgiler ornatıw hám bar bolǵan
belgilerdi qaytadan jańalaw;

Toǵay  fondı  maydanlarında  tábiyiy  hám  texnogen  jaǵdaylardıń  aldın  alıw,
ayrıqsha jaǵdaylarda tiyisli rayonlıq ayrıqsha jaǵdaylar bólimi, Ishki isler bólimi hám
basqa da kárxanalar menen birgelikte keshiktirip bolmaytuǵın is-ilajlar islep shıǵılıp,
olardıń orınlanıwın támiyinlew tapsırılsın.

4. Nókis rayonı hákiminiń awıl hám suw xojalıǵı máseleleri boyınsha orınbasarı
(B.Qaypnazarov),  Máhálle  hám  nuranıylardı  qollap-quwatlaw  bólimi  (T.Atashov),
Awıl xojalıǵı bólimi (R.Bekniyazov), rayonlıq fermer, diyqan xojalıqları hám qıytaq jer
iyeleri keńesi (D.Eshbaev) penen birgelikte órtke qarsı gúresiw boyınsha ilajlar kóriw,
toǵay fondı jerleri menen shegaralasqan atızlardıń átirapların, jap hám salmalardı tazalaw
waqtında órt kelip shıǵıwınıń aldın alıw maqsetinde quwraǵan shóplerdi órtemew hám
ekologiyalıq ortalıqtı jaqsılaw boyınsha jumıslardı ámelge asırıw tapsırılsın.

5. Toǵaylarda órt payda bolǵan jaǵdayda usı sheshim talapları boyınsha jumıs alıp
barıw  hám  rayon  aymaǵındaǵı  kárxanalar,  mákemeler,  fermer  xojalıqlarınıń  hám
puqaralarǵa tiyisli texnikalar, ásbap-úskeneler, órt óshiriw quralları tikkeley járdemge
qamtıp alınıwı názerde tutılsın.

6. Usı sheshim qabıl etiliwi múnásibeti menen Nókis rayonı hákiminiń 2021-jıl
26-mart kúngi №294/3-sanlı sheshimi óz kúshin joyıtqan dep tabılsın.

7. Nókis rayonı hákimligi málimleme xızmeti (A.Paxratdinov)na, “Aqmańǵıt tańı”
gazetası  redakciyası  (Á.Xojanazarov)na,  «Toǵay  fondı  jerlerinde  órt  qáwipsizligi
máwsimi»  haqqında  ǵalaba  xabar  qurallarında  sáwlelendirip  barıw  usınıs  etilsin.

8. Usı sheshimniń orınlanıwın qadaǵalaw rayon hákiminiń awıl hám suw xojalıǵı
máseleleri boyınsha orınbasarı B.Qaypnazarovqa júklensin.

Hákim O.Usnatdinov

No'kis tuman hokimining
2022 yil 11 apreldagi

78-13-188-Q/22-son qaroriga
1-ilova

Rayondaǵı toǵaylardı sanitariyalıq tazalaw, órttiń aldın alıw jumısların alıp barıw
hámde islengen jumıslardı qadaǵalap barıw boyınsha dúzilgen isshi topar

QURAMÍ

 

№ F.I.O  Lawazımı
1 B.Qaypnazarov - Rayon hákiminiń awıl hám suw xojalıǵı

máseleleri boyınsha orınbasarı, isshi topar
baslıǵı

2 A.Bekmuratov - Nókis rayonı AJB bólimi baslıǵı, isshi topar
baslıǵınıń orınbasarı

Aǵzaları
3 A.Yusupov - Nókis mámleketlik toǵay xojalıǵı direktorı
4 O.Amanbaev - Ekologiya hám qorshaǵan ortalıqtı qorǵaw

bólimi baslıǵı
5 D.Usakov - «Kattaǵar-Bozataw» ITB baslıǵı
6 A.Arziev - Jollardan paydalanıw unitar kárxanası baslıǵı
7 A.Mambetniyazov - Suw támiynatı bólimi baslıǵı w.w.a
8 B.Qutmambetov - Abadanlastırıw bólimi baslıǵı
9 M.Uzaqbergenov - Nókis rayonı «Taza aymaq» unitar kárxanası

baslıǵı
10 Lawazımı boyınsha - Awıl hám mákan puqaralar jıyınları baslıqları


